Cynllun Gofal mewn Argyfwng - canllawiau ar gwblhau 
Amdanoch chi 
Mae'r adran hon yn ymwneud â'r gofalwr di-dâl. Gall hyn fod yn aelod o deulu, yn gymydog neu'n ffrind. 
Y person rydych yn gofalu amdano 
Rhowch gymaint o wybodaeth ag y gallwch am y person rydych yn gofalu amdano. 
Dylech gynnwys enwau unrhyw weithwyr iechyd proffesiynol a'u manylion cyswllt. 
Dylech gynnwys enwau a manylion cyswllt unrhyw gymorth a geir gan y Gwasanaethau Cymdeithasol. A oes gan y Gwasanaethau Cymdeithasol gopi o'r cynllun gofal mewn argyfwng neu a ydynt yn gwybod ble y caiff ei gadw? 
A yw'r person sy'n derbyn gofal yn cael unrhyw gymorth ychwanegol drwy daliadau uniongyrchol? Sut y caiff hyn ei reoli? 
A yw'r person sy'n derbyn gofal yn cael unrhyw ofal neu gymorth gan asiantaethau gofal, pwy ydyn nhw a beth yw eu manylion cyswllt? 
Enw a chyfeiriad y meddyg teulu 
Dylech gynnwys unrhyw feddygon teulu yn y feddygfa sy'n hysbys i'r person sy'n derbyn gofal. 
Dylech hefyd gynnwys rhif ffôn cyswllt i'r feddygfa. 
A yw'r feddygfa yn gwybod bod gennych gynllun mewn argyfwng ac, os felly, a oes ganddi gopi? 
Manylion anabledd, salwch neu gyflwr y person 
Rhestrwch unrhyw gyflyrau symudedd, iechyd neu alergedd sydd gan y person sy'n derbyn gofal, a nodwch y cymorth sydd ei angen. 
A oes gan y person sy'n derbyn gofal unrhyw gyfarpar arbennig a lle y caiff ei storio? 
A oes angen mwy nag un person er mwyn ei symud? 
A yw'r person sy'n derbyn gofal yn defnyddio cymhorthion anymataliaeth? Os felly, ble y cânt eu cadw? Beth yw'r manylion cyswllt ar gyfer cael mwy ohonynt os bydd angen? 
A oes angen rhyddhad pwyso ar y person sy'n derbyn gofal er mwyn osgoi briwiau pwyso? 
A oes angen cadw coesau'r person sy'n derbyn gofal yn uchel er mwyn osgoi dŵr yn cronni? 
A oes bwydydd penodol y dylid eu hosgoi oherwydd ei gyflwr iechyd? 
A oes unrhyw anawsterau cyfathrebu?

A yw'r person sy'n derbyn gofal yn siarad mewn iaith arall? A oes angen cyfieithydd neu a allwn ofyn am help gan rywun arall? 
A yw'r person sy'n derbyn gofal yn fyddar? Sut rydym yn cyfathrebu? A all ddarllen gwefusau? A yw'n cyfathrebu drwy ddefnyddio Iaith Arwyddion Prydain (BSL)? 
A oes gan y person sy'n derbyn gofal gyflwr sy'n cyfyngu ar ei leferydd ond gall gyfathrebu mewn ffyrdd eraill? 
A oes ganddo gymorth cyfathrebu a ble y caiff ei gadw? 
A oes gan y person sy'n derbyn gofal broblemau gyda'i gof/a yw'n cael trafferth canolbwyntio? 
Dylech gynnwys unrhyw awgrymiadau ar gyfer sut mae'r gofalwr yn goresgyn yr anawsterau hyn gyda'r person sy'n derbyn gofal. 
A ellir ei adael ar ei ben ei hun, ac os felly, am ba hyd? 
A fydd y person sy'n derbyn gofal yn iawn os byddwch yn ei adael ar ei ben ei hun mewn ystafell arall? 
A yw'n ddiogel i'w adael ar ei ben ei hun yn y baddon/yn y gawod neu ar y toiled? 
A ellir gadael y person sy'n derbyn gofal ar ei ben ei hun gartref am gyfnodau byr? 
Pa gymorth sydd ei angen er mwyn sicrhau y gellir gadael y person sy'n derbyn gofal ar ei ben ei hun? 
Eglurwch unrhyw broblemau y gallai rhywun eu cael wrth geisio helpu 
A oes ots gan y person rydych yn gofalu amdano os bydd rhywun arall yn ceisio ei helpu? 
A yw'n hoffi i bethau gael eu gwneud mewn ffordd benodol? 
Sut y byddent yn ymateb pe byddai rhywun yn newid ei drefn arferol? 
Meddyginiaeth 
Dylech sicrhau y caiff y copïau diweddaraf o bresgripsiynau eu cadw gyda'r cynllun. 
Nodwch ble y caiff meddyginiaeth ei storio, yn cynnwys os caiff rhywfaint o feddyginiaeth ei chadw mewn oergell. 
A oes rhaid i'r person sy'n derbyn gofal gario unrhyw feddyginiaeth gydag ef? 
Ble a sut y caiff y presgripsiwn ei gasglu? 
Yr help y byddai ei angen ar y person sy'n derbyn gofal 
Soniwch yn llawn am ddiwrnod arferol i'r person sy'n derbyn gofal ac unrhyw un sy'n helpu gyda hyn. 
Manylion cyswllt ar gyfer help mewn argyfwng 
Nid oes raid i hyn fod yn deulu; gallai fod yn ffrind neu gymydog. 
Ysgrifennwch y rhain yn nhrefn pwy y dylid cysylltu ag ef gyntaf. 

Rhifau cyswllt defnyddiol 
Dylech gynnwys rhestr o gysylltiadau ac enwau defnyddiol os ydynt yn hysbys.

